
4 нче сыйныфның рус төркемендә татар әдәбиятыннан диагностик
 эшкә (арадаш аттестациягә) аңлатма язуы

1. Диагностик эшнең максаты

Диагностик эш 4 нче сыйныф укучыларының  предмет эчтәлеген  өйрәнү дәрәҗәсен бәяләү һәм 
татар телен башлангыч  мәктәп программа курсын өйрәнүдә кыенлык тудыручы 
җитешсезлекләрне билгеләү максатыннан үткәрелә.

2. Тикшерү эшенең төзелеше
 Диагностик эш үз эченә диалог һәм монологны берләштергән сөйләмнән тора. 
 Диагностик эш тулы җавапны һәм имтихан үткәрүченең сорауларына кыскача җавапны 
берләштергән биремнәрдән тора.

3. Үзләштерү нәтиҗәләренә таләпләр

Коммуникатив күнекмәләр.

Сөйләү (монолог)

Планлаштырылган нәтиҗә: сөйләмнең төп коммуникатив төрләрен кулланып төрле фактлар һәм 
вакыйгалар турында кыскача сөйли белү (тасвирлау/ тасвирнамә, хикәяләү/ хәбәр итү, эмоциональ 
һәм бәяли торган фикерләү).

  Диалог

 Планлаштырылган нәтиҗә: диалогта катнаша, әңгәмәдәшнең соравын аңлый һәм төгәл итеп 
җавап бирә белү.

Тел чаралары һәм аларны куллану күнекмәләре. Сөйләмнең лексик ягы.

Планлаштырылган нәтиҗә: өйрәнелгән лексик берәмлекләрне сөйләмдә куллану.

 Тел чаралары һәм аларны куллану күнекмәләре. Сөйләмнең грамматик ягы. 

 Планлаштырылган нәтиҗә: сөйләм үрнәге нигезендә төп коммуникатив җөмлә төрләрен төзү; 
өйрәнелгән грамматик формаларны һәм конструкцияләрне сөйләмдә куллану.

4. Эшне үтәү вакыты

Тикшерү эшенә һәр балага 15  минут вакыт бирелә: 10 минут әзерлек эше, 5 минут – чыгыш ясау

5. Өстәмә материаллар һәм җиһазлар

Кулланылмый.

6. Диагностик эшне үткәрү шартлары

Укучыларның белемнәрен бәяләүне оештыру инструкциясен катгый үтәү.
Диагностик эшне башкарганда укучылар җавапны язалар һәм телдән сөйлиләр. 



7. Аерым биремнәрне һәм тулаем эшне бәяләү системасы

Критерийлар 2 балл 1 балл 0 балл
Коммуникатив

биремнәрне үтәү
Тулысынча үтәлгән

(хаталар юк,
коммуникация

тулысынча
тормышка

ашырылган)

Өлешчә үтәлгән
(коммуникациягә

комачауламый торган
аерым хаталар бар)

Үтәлмәгән
(коммуникациягә

комачаулый торган
хаталар бар)

Эчтәлек ачылышының
тулылыгы

Тулы эчтәлек (бөтен
сорауларга да җавап

бар

Эчтәлек тулы түгел
(6җөмлә,биремгә
тулы җавап юк)

Эчтәлек ачылмаган
(5 җөмләдән ким,
яки 5 җөмлә,әмма
темага туры килми

Сөйләмнең лексик-
грамматик дөреслеге

Хата юк Коммуникациягә
комачаулык итүче
аерым хаталар бар
(4тән артык түгел)

4тән артык хата,
коммуникация юк

Сөйләмнең фонетик
дөреслеге

Хата юк Коммуникациягә
комачаулык итүче
аерым хаталар бар
(4тән артык түгел)

4тән артык хата,
коммуникация юк

Әңгәмәдәш белән
аралашу

Тулы һәм эффектив
(әңгәмәдәшнең
репликаларына

адекват реакция)

Тулы түгел (бер
сорауга адекват

җавап бирә алмый)

Аралашу юк
(сорауларга җавап

юк)

8. Балларны 5-баллы билгегә әйләндерү таблицасы

Балларның суммасы Билге
8-10 5
5-7 4
3-4 3
0-2 2

Билет №1
«Минем дусларым » темасына хикәя төзеп сөйлә һәм сорауларга җавап бир.
1. Сез кайчан дуслаштыгыз?
2.Дустың нәрсә эшләргә ярата?
3.Дустың нинди?

Билет №2
« Дүрт аяклы дусларыбыз » темасына хикәя төзеп сөйлә һәм сорауларга җавап бир.
1. Синең дүрт аяклы дустың бармы? 
2.Ул нинди?
3.Этең нәрсә ашарга ярата?

Билет №3
« Язгы бәйрәмнәр » темасына хикәя төзеп сөйлә һәм сорауларга җавап бир.
1.Сиңа яз ошыймы? Ни өчен?
2.8нче март бәйрәме белән кемне котладың? Ничек котладың?
3.Карга боткасы – нинди бәйрәм?

2



Билет №4
« Минем туган илем » темасына хикәя төзеп сөйлә һәм сорауларга җавап бир.
1.Татарстанда нинди шәһәрләр бар?
2.Туган ягыңда нинди елгалар ага?
3.Татарстанда нинди дәүләт символлары бар?

Билет №5
« Чәчәкле җәй, ямьле җәй » темасына хикәя төзеп сөйлә һәм сорауларга җавап бир.
1.Сиңа җәй ошыймы? Ни өчен?
2.Урманда, бакчада нинди җиләкләр үсә?
3.Бакчада әти-әниеңә ничек булышасың?

Билет №6
« Белем бәйрәме » темасына хикәя төзеп сөйлә һәм сорауларга җавап бир.
1.Сезнең сыйныфта ничә укучы бар?
2. Синең сумкаңда нинди уку – язу әсбаплары бар?
3. Сиңа нинди дәресләр ошый?

Билет №7
« Туган як табигате» темасына хикәя төзеп сөйлә һәм сорауларга җавап бир.
1.Син нинди көз билгеләрен беләсең?
2. Син нинди бездә яшәүче җәнлекләрне беләсең?
3. Сиңа нинди ел фасылы ошый, ни өчен?

Билет №8
« Хайваннар дөньясында » темасына хикәя төзеп сөйлә һәм сорауларга җавап бир.
1.Нинди йорт хайваннарын беләсең?
2. Нинди ерткыч хайваннарны беләсең?
3. Керпе – нинди җәнлек?

Билет №9
« Кышкы уеннар» темасына хикәя төзеп сөйлә һәм сорауларга җавап бир.
1.Син нинди кышкы уеннарны беләсең?
2. Синең чанаң бармы?
3. Сезнең мәктәп янында шугалак бармы?

Билетларга җаваплар

Билет №1
Минем дусларым

Минем дустым бар. Аның исеме Оля. Без лагерьда дуслаштык. Дустым Бәткедә яши, 4нче 
сыйныфта укый. Ул бик яхшы укый. Без бик дуслар. Дәрестән соң без бергә уйныйбыз, дәрес 
әзерлибез.
1. Сез кайчан дуслаштыгыз?
2.Дустың нәрсә эшләргә ярата?
3.Дустың нинди?

Билет №2
Дүрт аяклы дусларыбыз

Минем дүрт аяклы дустым бар. Ул эт. Аның исеме – Тузик. Тузикның койрыгы йомшак, колаклары
кечкенә, күзләре соры. Ул бик чиста. Тузик командалар үти, тәпиен бирә. Ул хуҗасын тыңлый. Без 
бергә урамда уйныйбыз. Мин этемне бик яратам.
1. Синең дүрт аяклы дустың бармы? 

2.Ул нинди?
3.Этең нәрсә ашарга ярата?

Билет № 3
Язгы бәйрәмнәр

Яз җитте. Кояш җылыта. Кар эри. Елгада бозлар ага. Җылы яктан кошлар кайталар. Язгы 
бәйрәмнәр: 8нче март, Карга боткасы, 9нчы май – Җиңү бәйрәме. Карга боткасы бәйрәмендә 
балалар ботка пешерәләр, уйныйлар, бииләр, ботка ашыйлар. Калган ботканы кошларга бирәләр. 
Кошларга рәхмәт әйтәләр.
1.Сиңа яз ошыймы? Ни өчен?
2.8нче март бәйрәме белән кемне котладың? Ничек котладың?
3.Карга боткасы – нинди бәйрәм?

Билет №4
Минем туган илем

Татарстан – минем туган илем. Татарстанда зур шәһәрләр, матур авыллар күп. Республикада Яр 
Чаллы, Түбән Кама, Чистай , Алабуга  һәм башка шәһәрләр бар. Татарстанның башкаласы – Казан.
Безнең республикада татарлар, руслар, чувашлар, марилар, үзбәкләр дус һәм тату яшиләр. 
Татарстанда озын елгалар бар: Идел, Агыйдел, Чулман, Нократ, Ык. Без ике дәүләт телендә 
сөйләшәбез. Мин туган ягымны бик яратам.
1.Татарстанда нинди шәһәрләр бар?
2.Туган ягыңда нинди елгалар ага?
3.Татарстанда нинди дәүләт символлары бар?

Билет №5
Чәчәкле җәй, ямьле җәй

Җәй җитте. Кояш кыздыра. Урманда кошлар сайрый. Көннәр озын, төннәр кыска була. Болында, 
урманда кызыл, сары чәчәкләр үсә, җиләкләр пешә. Балалар су коеналар, кызыналар, әти-әниләргә 
булышалар. Мин җәйге каникулда лагерьга барам.
1.Сиңа җәй ошыймы? Ни өчен?
2.Урманда, бакчада нинди җиләкләр үсә?
3.Бакчада әти-әниеңә ничек булышасың?

Билет №6
Белем бәйрәме

1 нче сентябрь – Белем бәйрәме. Яңа уку елы башлана. Укучылар мәктәпкә баралар. Алар 
укытучыга чәчәкләр алып киләләр. Бүген зур бәйрәм. Балалар матур форма кигәннәр.Яңа сумка 
алганнар. Бар да шат.
1.Сезнең сыйныфта ничә укучы бар?
2. Синең сумкаңда нинди уку – язу әсбаплары бар?
3. Сиңа нинди дәресләр ошый?

Билет №7
Туган як табигате

Бездә дүрт ел фасылы бар: кыш, яз, җәй, көз. Миңа көз ошый. Көз көне яфраклар саргая, коела, 
кошлар җылы якка китәләр. Көннәр кыскара, төннәр озыная. Чыпчык, песнәк, тукран, күгәрчен 
бездә кышлыйлар. Сыерчык, тургай, аккошлар җылы якка китәләр. Аю йокларга  ята.
1.Син нинди көз билгеләрен беләсең?
2. Син нинди бездә яшәүче җәнлекләрне беләсең?
3. Сиңа нинди ел фасылы ошый, ни өчен?

Билет №8
Хайваннар дөньясында

Татарстан  Республикасы хайваннар дөньясына бай.
Урманнарда ерткыч җәнлекләр яши. Үткен тешле, соры бүреләр, хәйләкәр төлкеләр, куркак 
куяннар, кечкенә, энәле керпеләр яшиләр.
Авылда сыер, ат, кәҗә, дуңгыз, сарык, каз, үрдәк, тавыклар бар. Эт өйне саклый. Песи тычкан тота.
1.Нинди йорт хайваннарын беләсең?
2. Нинди ерткыч хайваннарны беләсең?
3. Керпе – нинди җәнлек?

Билет №9
Кышкы уеннар

 Менә кыш җитте. Урамда ап-ак кар ява. Балалар урамга чыктылар. Алар Кар бабай ясыйлар. 
Марат һәм Оля чана шуалар. Алсу һәм Роза тимераякта шуалар. Самат таудан чаңгы шуа. 
Малайлар шугалакта хоккей уйныйлар. Урамда бик күңелле һәм рәхәт!
1.Син нинди кышкы уеннарны беләсең?
2. Синең чанаң бармы?
3. Сезнең мәктәп янында шугалак бармы?

